
	 1. ՀՀ Պետական եկամուտների կոմիտե
	15.09.2021թ.

	
	N 01/3.1/57868-2021

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացումներ կատարելու» Հայաստանի Հանրապետության  կառավարության որոշման նախագիծը և հայտնում ենք, որ նախագծի վերաբերյալ սկզբունքային առարկություններ և առաջարկություններ չկան:
Միաժամանակ, հայտնում ենք, որ հարկային մարմնի տեղեկատվական բազայում առկա տվյալներով «Հայաստանի Հանրապետության առողջապահության նախարարություն» պետական կառավարչական հիմնարկի (ՀՎՀՀ` 02507171) 03.08.2021թ. դրությամբ միասնական հաշվում առկա գումարը կազմել է 13,788,375 դրամ:
ԵՏՄ անդամ պետությունից կատարված ներմուծումների մասով հիմնարկի կողմից 04.08.2021թ.-ին հարկային մարմին է ներկայացվել թվով 4 ճշտված ներմուծման հարկային հայտարարագրեր, որոնցով հայտարարագրվել է 105,263,656 դրամ հարկային պարտավորություն: Ընդ որում՝ նշված հարկային հայտարարագրերն առաջին անգամ հարկային մարմին էին ներկայացվել 29.07.2021թ.-ին և քանի որ նշված հայտարարագրերից 2-ը վերաբերել են 2021թ. ապրիլ և մայիս ամիսներին կատարված ներմուծումներին, հայտարարագրված հարկերի նկատմամբ հաշվարկվել է նաև տուգանք` ՀՀ հարկային օրենսգրքի 402-րդ հոդվածին համապատասխան: Արդյունքում՝ հիմնարկի կողմից ԵՏՄ անդամ պետությունից ապրանքների ներմուծման գծով ավելացված արժեքի հարկի պարտավորությունը 04.08.2021թ. դրությամբ կազմել է 96,904,146 դրամ, որից հարկ՝ 91,475,280 դրամ, տույժ՝ 1,066,324 և տուգանք՝ 4,362,541 դրամ: 
Ներմուծման հարկային հայտարարագիր ներկայացվել է նաև 09.09.2021թ.-ին, որով հայտարարագրվել է 14,737,243 դրամ ԱԱՀ, որի վճարման վերջնաժամկետը սույն թվականի սեպտեմբերի 22-ն է: 
Այսպիսով, եթե հաշվի առնենք, որ հիմնարկի միասնական հաշվում առկա գումարը ուղղվել է ներմուծման գծով ԱԱՀ-ի պարտավորության մարմանը և եթե հաշվի չառնենք, որ հիմնարկի օգոստոս-սեպտեմբեր ամիսների ընթացիկ վճարումների որոշ մասը ուղղվել է նշված պարտավորությունների մարմանը, կստացվի որ ընդհանուր առմամբ թվով 5 ներմուծման հարկային հայտարարագրերի ներկայացման արդյունքում 14.09.2021թ. դրությամբ հաշվարկվել է 120,000,899 դրամ հարկ, 2,566,518 դրամ տույժ (04.08.2021թ. դրությամբ հաշվարկված՝ 1,066,324 և մինչև 14.09.2021թ. հաշվարկված՝ 91,475,280*41*0.04%) և 4,362,541 դրամ տուգանք:
Հայտնում ենք նաև, որ հարկ վճարողը հնարավորություն ունի իրական ժամանակում առցանց եղանակով դիտելու իր անձնական հաշվի քարտը (այդ թվում՝ հարկային պարտավորությունները և դրանց մարումները), ուստի Պետական եկամուտների կոմիտեում առկա ամբողջ տեղեկատվությունը հասանելի է նաև հարկ վճարողներին:

	Ընդունվել է, կատարվել են համապատասխան փոփոխությունները:


	 2. ՀՀ ֆինանսների նախարարություն
	17.09.2021թ.

	
	N 01/8-3/15050-2021

	Ի կատարումն ՀՀ վարչապետի 14.09.2021թ. N 02/16.4/31635-2021 հանձնարարականի՝ ուսումնասիրելով ««Հայաստանի Հանրապետության առողջապահության նախարարությանը գումար հատկացնելու, «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագիծը (այսուհետ՝ Նախագիծ)` հայտնում ենք հետևյալը.
1. Նկատի ունենալով, որ Նախագծով ՀՀ առողջապահության նախարարության 1003 ծրագրի «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» միջոցառմանը (այսուհետ՝ Միջոցառում) հատկացվող 125.5 մլն դրամն ուղղվելու է Միջոցառման շրջանակներում ԵԱՏՄ երկրից պատվաստանյութերի մատակարարման համար նախատեսված ավելացված արժեքի հարկի մասով ՀՀ առողջապահության նախարարության համար հարկային օրենսդրությանը համապատասխան առաջացած հարկային պարտավորությունների, ինչպես նաև հարկային պարտավորությունների մարման արդյունքում գոյացած հարկային տույժերի և տուգանքների մարմանը, առաջարկում ենք՝ վերը նշված գումարը հատկացնել «Այլ հարկեր» տնտեսագիտական դասակարգման հոդվածով:
2. Առաջարկում ենք Նախագծի 3-ից 6-րդ հավելվածներից հանել «1139 ՀՀ կառավարության պահուստային ֆոնդ» ծրագիրը և ըստ այդմ խմբագրել Նախագիծը և կից հիմնավորումը, հաշվի առնելով, որ Նախագծով Միջոցառմանն ուղղվող միջոցները նախատեսվում է հատկացնել եկամուտների ավելացման հաշվին:	

	









           Ընդունվել է, կատարվել են համապատասխան փոփոխությունները:













         Ընդունվել է, կատարվել են համապատասխան փոփոխությունները:

